
„Dvije blagodati (Allahove) neiskorištene su od
većine ljudi: zdravlje i slobodno vrijeme.“

Ibn 'Abbas, radijallahu 'anhu, prenosi da je Allahov Poslanik, sallallahu 'alejhi ve selleme,
rekao: „Dvije blagodati (Allahove) neiskorištene su od većine ljudi: zdravlje i slobodno

vrijeme.“
[Vjerodostojan] [Hadis bilježi imam Buhari]

Dvije su blagodati Allaha čiju vrijednost čovjek nije spoznao i veliki je gubitnik kada se o
njima radi, a to su zdravlje tijela i slobodno vrijeme. Čovjek se ne može posvetiti ibadetu
osim kada je zdravog tijela. Nekada bude neovisan, ali nije zdrav, a nekada bude zdrav, a nije
neovisan, te ne bude posvećen znanju i dobrim djelima, jer je zauzet sticanjem opskrbe. Onaj
ko ima ove dvije blagodati, a bude lijen u pokornosti Allahu, zaista je veliki gubitnik.

